ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ 
ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը
[bookmark: _Hlk175129122]  Նախագծի ընդունման անհրաժեշտությունը պայմանավորված է թիվ ԵԴ/3689/02/21 և թիվ ԵԴ/6125/02/23 քաղաքացիական գործերով Հայաստանի Հանրապետության Երևան քաղաքի առաջին ատյանի ընդհանուր իրավասության քաղաքացիական դատարանի կողմից կայացված վճիռների կատարման ապահովմամբ։

2. Ընթացիկ վիճակը և խնդիրները
Արդարադատության նախարարության հարկադիր կատարումն ապահովող ծառայության գլխավոր հարկադիր կատարողի՝ սույն թվականի հուլիսի 29-ի թիվ Ե-121860-2024 գրության համաձայն՝ ՀՀ Երևան քաղաքի առաջին ատյանի ընդհանուր իրավասության քաղաքացիական դատարանի կողմից 2023 թվականի սեպտեմբերի 18-ին տրված և 2023 թվականի հունիսի 28-ի «Դատական ակտում թույլ տրված վրիպակն ուղղելու մասին» որոշմամբ ուղղված թիվ ԵԴ/3689/02/21 կատարողական թերթի շրջանակներում առ՝ 2024 թվականի հուլիսի 25-ի դրությամբ Սննդամթերքի անվտանգության տեսչական մարմնի ընդհանուր պարտքի չափը կազմում է 21 228 374 ՀՀ դրամ, որից 20 211 364 ՀՀ դրամը պահանջատիրոջ՝ «Ստանդարտ Դիալոգ» ՍՊԸ-ի օգտին բռնագանձվող, իսկ 1 017 010 ՀՀ դրամը՝ որպես կատարողական գործողությունների կատարման ծախսի գումարներն են:
Միևնույն ժամանակ, քաղաքացիական մեկ այլ՝ թիվ ԵԴ/6125/02/23 գործով, որն առնչվում է նաև թիվ ԵԴ/3689/02/21 քաղաքացիական գործի շրջանակներում բռնագանձման գումարի հաշվարկին, ՀՀ Երևան քաղաքի առաջին ատյանի ընդհանուր իրավասության քաղաքացիական դատարանի կողմից կայացված վճռի (Սննդամթերքի անվտանգության տեսչական մարմնից «Ստանդարտ Դիալոգ» ՍՊԸ-ի օգտին բռնագանձել 20 822 400 ՀՀ դրամ՝ որպես 2019 թվականի նոյեմբեր-դեկտեմբեր ամիսներին մատուցված լաբորատոր ծառայությունների վճար, 624 672 ՀՀ դրամ՝ որպես պետական տուրքի գումար և 150 000 ՀՀ դրամ՝ որպես փաստաբանի խելամիտ վարձատրության գումար) հիման վրա սույն թվականի հուլիսի 17-ին Վարչապետի աշխատակազմի կողմից «Ստանդարտ Դիալոգ» ՍՊԸ-ին կատարվել է ընդհանուր 15 792 400 ՀՀ դրամ վճարում, որից 11 309 200 ՀՀ դրամը՝ 2019 թվականի նոյեմբեր ամսվա մատուցված լաբորատոր ծառայության ամբողջ վճարն է, իսկ 4 483 200 ՀՀ դրամը՝ 2019 թվականի դեկտեմբեր ամսվա վճարի մի մասն է: Այսինքն, քաղաքացիական թիվ ԵԴ/6125/02/23 գործով բռնագանձման ենթակա գումարը առ՝ 2024 թվականի հուլիսի 25-ի դրությամբ կազմում է ընդհանուր 5 804 672 ՀՀ դրամ, որից 5 030 000 ՀՀ դրամը (9 513 200 – 4 483 200)՝ 2019 թվականի դեկտեմբեր ամսվա մատուցված լաբորատոր ծառայության հիմնական գումարի պարտքի մնացորդն է, իսկ  774 672 ՀՀ դրամը (624 672 + 150 000)՝ նշված գործով հօգուտ պահանջատիրոջ բռնագանձման ենթակա դատական ծախսերի գումարն է:   
 Թիվ ԵԴ/3689/02/21 քաղաքացիական գործով տույժերի հաշվարկը 2024 թվականի հուլիսի 18-ից շարունակվում է միայն 2019 թվականի դեկտեմբեր ամսվա մատուցված լաբորատոր ծառայության հիմնական գումարի պարտքի մնացորդի մասով և ենթակա է կատարման 5 030 000 ՀՀ դրամի նկատմամբ օրական 2 515 ՀՀ դրամի չափով մինչև 5 030 000 ՀՀ դրամի ամբողջական վճարման օրը:
Այսպիսով, թիվ ԵԴ/3689/02/21 և թիվ ԵԴ/6125/02/23 քաղաքացիական գործերի շրջանակներում Սննդամթերքի անվտանգության տեսչական մարմնի ընդհանուր պարտքը (բռնագանձման ենթակա ընդհանուր գումարը) առ՝ 2024 թվականի հուլիսի 25-ի դրությամբ կազմում է 27 033 046 ՀՀ դրամ (21 228 374 + 5 804 672):
   Թիվ ԵԴ/3689/02/21 քաղաքացիական գործի շրջանակներում 2024 թվականի հուլիսի 26-ից մինչև հոկտեմբերի 3-ը 5 030 000 ՀՀ դրամի նկատմամբ օրական                2 515 ՀՀ դրամի չափով հաշվարկվող տույժը կազմում է 176 050 ՀՀ դրամ։
    Այսպիսով ընդհանուր գումարն առանց կատարողական գործողությունների կատարման ծախսերի կազմում է 26 192 086 ՀՀ դրամ։

3. Տվյալ բնագավառում իրականացվող քաղաքականությունը
 Նախագիծը չի նախատեսում տվյալ բնագավառում իրականացվող գործող քաղաքականության փոփոխություն։
4. Առաջարկվող կարգավորման բնույթը 
[bookmark: _GoBack]«Հայաստանի Հանրապետության 2024 թվականի պետական բյուջեի մասին Հայաստանի Հանրապետության օրենքում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծով առաջարկվում է 2024 թվականին պետական բյուջեով Սննդամթերքի անվտանգության տեսչական մարմնի «1213» «Տեսչական վերահսկողության ծրագիր» ծրագրի 2024 թվականի գնումների արդյունքում ձևավորված տնտեսված միջոցները՝ 5 041 200 դրամի չափով, ինչպես նաև նույն ծրագրի «11016» «Ոչ սպանդանոցային մորթի հետևանքով ստացված կենդանական ծագման հումքի տեղափոխման և ոչնչացման ծառայություններ» միջոցառման շրջանակներում 21 150 900 դրամի չափով՝ ընդհանուր 26 192 100 (քսանվեց միլիոն մեկ հարյուր իննսուներկու հազար հարյուր) դրամի չափով ուղղել «Ստանդարտ Դիալոգ» սահմանափակ պատասխանատվությամբ ընկերության պարտքերի վճարման նպատակով:
5. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է Սննդամթերքի անվտանգության տեսչական մարմնի կողմից:

6. Ակնկալվող արդյունքը
		«Հայաստանի Հանրապետության 2024 թվականի պետական բյուջեի մասին Հայաստանի Հանրապետության օրենքում, Հայաստանի Հանրապետության կառավարության 2023 թվականի դեկտեմբերի 28-ի N2323-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծով կապահովվի թիվ ԵԴ/3689/02/21 և թիվ ԵԴ/6125/02/23 դատական ակտերի կատարումը։


